
KUALA LUMPUR (24 MAC 2023) –- Suruhanjaya Hak Asasi Manusia Malaysia (SUHAKAM) 

ingin mengucapkan terima kasih kepada pelbagai pihak yang telah mendorong kepada pembebasan 

dan pertemuan semula Chong Yun Fak selepas menjalani hukuman penjara selama 34 tahun dan 29 

tahun sebagai banduan akhir. Kami ingin merakamkan setinggi-tinggi penghargaan kepada DYMM 

Sultan Johor, Sultan Ibrahim ibni Almarhum Sultan Iskandar, Peguam Negara Tan Sri Idrus bin 

Harun, Jabatan Penjara, aktivis hak asasi manusia, dan ahli keluarga atas usaha gigih untuk 

memastikan beliau dibebaskan.  

 

Kami menghargai semua pihak yang terlibat atas pendekatan yang penuh belas kasihan terhadap kes 

ini. Walaubagaimanapun, ini bukan kes terpencil dan terdapat ramai lagi banduan yang berada dalam 

situasi yang sama. Oleh demikian, kami menggesa supaya tindakan segera dapat diambil untuk 

mengkaji semula kes-kes yang melibatkan banduan akhir atau banduan yang dipenjarakan dalam 

tempoh jangkamasa yang panjang.  

 

SUHAKAM percaya bahawa keadilan perlu ditegakkan, tetapi kami juga percaya bahawa belas 

kasihan harus diambil kira, terutama melibatkan kes-kes yang memerlukan. Untuk mempercepatkan 

usaha untuk memansuhkan hukuman mati di Malaysia, kami menyeru kerajaan untuk mengeluarkan 

laporan dan syor Jawatankuasa Khas Kajian Hukuman Gantian terhadap Hukuman Mati Mandatori. 

Tindakan ini akan membolehkan penggubal undang-undang, pembuat dasar, dan masyarakat 

mengambil langkah yang perlu untuk mencapai matlamat penting ini. 

 

-TAMAT- 

